
«Հատուկ նշանակության սննդամթերքի վերաբերյալ դրական մասնագիտական եզրակացություն տրամադրելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ էկոնոմիկայի նախարար
15.05.2013թ.

ՀՀ վարչապետի 02/23.8/6557-13 հանձնարարական

	1. Որոշման նախագծի 8-րդ կետում առաջարկում ենք հստակեցնել, թե տարբեր եղանակներով Հայաստանի Հանրապետության առողջապահության նախարարություն հանձնվող հայտը և կից ներկայացվող փաստաթղթերը (յուրաքանչյուրի դեպքում առանձին) ինչ հասցեով պետք է ուղարկել կամ հանձնել:

2. Որոշման նախագծի 14-րդ կետը նպատակահարմար ենք գտնում խմբագրել հետևյալ բովանդակությամբ. <<Եթե ներկայացված հայտի և կից փաստաթղթերի ցանկն ամբողջական չէ կամ հայտում և կից ներկայացված փաստաթղթերում հայտնաբերվել են ակնհայտ կեղծ կամ խեղաթյուրված տեղեկություններ, վրիպակներ, սխալներ, ջնջումներ, ապա Հայաստանի Հանրապետության առողջապահության նախարարությունը, 1 աշխատանքային օրվա ընթացքում, տեղեկացնում է հայտատուին և առաջարկում 3 աշխատանքային օրվա ընթացքում լրացնել և/կամ վերացնել դրանք>>:
	1. Առաջարկությունը չի ընդունվել

2. Առաջարկությունն  ընդունվել է

	1.Նախագծով նպատակահարմար չէ հստակ սահմանել կոնկրետ հասցեներ, քանի որ դրանք  ենթակա են փոփոխության, իսկ յուրաքանչյուր փոփոխման դեպքում անհրաժեշտութուն կառաջանա փոփոխություն կատարել նաև ՀՀ կառավարության որոշման մեջ, ինչը լրացուցիչ խոչընդոտներ կառաջացնի տնտեսվարողների համար:

2. Նախագծի 14-րդ կետում կատարվել է համապատասխան փոփոխություն: 



	ՀՀ արդարադատության նախարար
04.06.2013թ.

ՀՀ վարչապետի 02/23.8/7654-13

հանձնարարական

	1. Նախագիծը համապատասխանում է Հայաստանի Հանրապետության Սահմանադրությանը: 

2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1/ հավելված 2-ի 1-ին կետի 1-ին ենթակետից անհրաժեշտ է հանել «և կազմակերպական-իրավական ձևը» բառերը՝ հաշվի առնելով ՀՀ քաղաքացիական օրենսգրքի 58-րդ հոդվածի 1-ին մասի պահանջները, որոնց համաձայն՝ իրավաբանական անձն ունի իր անվանումը, որը ցուցում է պարունակում նրա կազմակերպական-իրավական ձևի մասին,

2/ հավելված 2-ի 2-րդ և 3-րդ կետերից անհրաժեշտ է հանել «հասցեն» բառը՝ նկատի ունենալով ՀՀ քաղաքացիական օրենսգրքի պահանջները:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝
1/ կարգի 18-րդ կետի 3-րդ ենթակետի կապակցությամբ հայտնում ենք, որ կարգի 1-ին կետում չափանիշներ սահմանված չեն, նշված կետը սահմանում է նախագծի կարգավորման առարկա հանդիսացող հարաբերությունների շրջանակը,

2/ հավելված 2-ի 6-րդ կետի 2-րդ ենթակետում պարզ չէ, թե ինչ «պաշտոնական հրատարակության» մասին է խոսքը, իսկ 3-րդ ենթակետում՝ հստակեցման կարիք ունի «դրան համարժեք փաստաթղթեր» արտահայտությունը:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես` նախագծով հաստատվող 2-րդ հավելվածում «2012» թիվն անհրաժեշտ է փոխարինել «2013» թվով:

8. Նախագիծն անհրաժեշտ է համաձայնեցնել ՀՀ էկոնոմիկայի նախարարության և ՀՀ գյուղատնտեսության նախարարության սննդամթերքի անվտանգության պետական ծառայության հետ:

9. Նախագիծն անհրաժեշտ է համապատասխանեցնել սույն եզրակացության 2-րդ, 5-րդ, 7-րդ և 8-րդ կետերին:


	2.1)Առաջարկությունն ընդունվել է

2.2)Առաջարկությունն ընդունվել է

5. 1) Առաջարկությունն  ընդունվել է
5. 2) Առաջարկությունն  ընդունվել է
7. Առաջարկությունն ընդունվել է
8. Առաջարկությունն ընդունվել է
9. Առաջարկություններն ընդունվել են

	2.1) Նախագծի  հավելված 2-ի 1-ին կետի 1-ին ենթակետից «և կազմակերպական-իրավական ձևը» բառերը հանվել են: 
2. 2)Նախագծի հավելված 2-ի 2-րդ և 3-րդ կետերից հանվել է «հասցե» բառը:
5. 1)Նախագծում կատարվել է համապատասխան փոփոխություն:

1) 5.2) Նախագծի հավելված 2-ի 6-րդ կետի 2-րդ ենթակետից հանվել է «իսկ այն դեպքում, երբ այդ հետազոտությունները ընդգրկված են արդեն թողարկված պաշտոնական հրատարակությունում, ապա բավարար է հղումը այդ հրատարակությանը.», իսկ 3-րդ ենթակետից հանվել է  «կամ դրան համարժեք փաստաթղթերի պատճենները.» արտահայտությունները: Համապատասխան փոփոխություններ են կատարվել նաև հավելված 1-ի 7-րդ կետի 2-րդ և 3-րդ ենթակետերում:
7.Նախագծի 2-րդ հավելվածում «2012» թիվն փոխարինվել է «2013» թվով:

8. Նախագիծը համաձայնեցված է ՀՀ էկոնոմիկայի նախարարության և ՀՀ գյուղատնտեսության նախարարության սննդամթերքի անվտանգության պետական ծառայության հետ:
9. Նախագծում կատարվել են համապատասխան փոփոխություններ:

	ՀՀ ԳՆ սննդամթերքի անվտանգության պետական ծառայություն
04.06.2013թ.

ՀՀ վարչապետի 02/23.8/7658-13 հանձնարարական
	         ՀՀ առողջապահության նախարարության կողմից ներկայացված «Հատուկ նշանակության սննդամթերքի վերաբերյալ դրական մասնագիտական եզրակացություն տրամադրելու կարգը հաստատելու մասին» ՀՀ կառավարության որոշման նախագծի (այսուհետ` Նախագիծ(  վերաբերյալ առաջարկում եմ հետևյալը` 

Նախագծի N1 հավելվածի.
1. 7-րդ կետի 3-րդ ենթակետի «Նահանգներում կամ» բառերի փոխարեն գրել «Նահանգներում և» բառերը, իսկ  «հաստատված պատճենը» բառերը հանել,
2.  7-րդ կետի 4-րդ ենթակետում  «ԵՄ երկրներում N 2009/39/ЕC կանոնակարգի 11-րդ հոդվածի 2-րդ կետով նախատեսված`» բառերը փոխարինել «ԵՄ երկրների օրենսդրությամբ նախատեսված`» բառերով¸ քանի որ սույն կարգը տարածվում է նաև հատուկ նշանակության սննդամթերքի վերաբերյալ դրական մասնագիտական եզրակացության համար հայտ ներկայացնող  անհատ ձեռնարկատերերի և իրավաբանական անձանց վրա, իսկ ԵՄ կանոնակարգի կոնկրետ դրույթի հղումը  ոչինչ չի նշանակելու, հակառակը` թյուրիմացությունների և քաշքշուկների առիթ է դառնալու  նրանց համար,

3.  7-րդ կետի 6-րդ ենթակետում  «և(կամ)»  բառերի փոխարեն գրել միայն «կամ» բառը, գրածից ստացվում է թվարկածներից մեկն էլ բավարար է, սակայն «և(կամ)»-ի դեպքում հնարավոր է այն հանգեցնի տարբեր տնտեսավարող սուբյեկտների նկատմամբ ոչ ստանդարտ մոտեցման: 


	1. Առաջարկությունը չի ընդունվել 

2. Առաջարկությունը չի ընդունվել

3. Առաջարկությունը չի ընդունվել
	1. Նախագծում նկատի է առնվել այն, որ բավարար է հատուկ նշանակության սննդամթերքի կամ ԱՄՆ-ում կամ Ճապոնիայում գրանցված լինելու հանգամանքը, իսկ «և»-ի դեպքում այն կսանհմանի, որ տվյալ սննդամթերքը պետք է գրանցված լինի և ԱՄՆ-ում և Ճապոնիայում:
«Հաստատված պատճենը» բառերը չեն հանվել կեղծիքներց խուսափելու նպատակով:

2. Հաշվի առնելով այն հանգամանքը, որ նախագիծը տարածվում է անհատ ձեռնարկատերերի և իրավաբանական անձանց վրա, ապա ավելորդ քաշքշուկներից և թյուրիմացություններից խուսափելու համար է հենց հղում կատարվել կոնկրետ ԵՄ կանոնակարգին, որտեղ հստակ նշված է, որ ԵՄ-ում արտադրվող և շուկայում շրջանառվող հատուկ նշանակության սննդամթերքը պետք է գրանցված լինի ԵՄ պաշտոնական գրանցամատյանում, իսկ հղում կատարել ԵՄ օրենսդրությանը նպատակահարմար չէ, քանի որ չի բացառվում, որ տնտեսվարողը չտիրապետի ԵՄ երկրների ողջ օրենսդրությանը և դա առիթ դառնա լրացուցիչ քաշքշուկների ու թյուրիմացությունների: 
3.Նախագծում գրվածից պարզ է, որ թվարկվածներից մեկն էլ բավարար է, բայց եթե տնտեսվարողը ունի նաև թվարկված մյուս փաստաթղթերը, ապա կարող է դրանք նույնպես ներկայացնել:

